
«Эµсиэли» хаЇыакка 
сибээс отделениеларынан, 
общественнай сурутааччы-

ларынан 2016 сыл бастакы 
аµарыгар сурутуу ыытыл-

лар.

ОЛОХТОН 
ХААЛЫМА!

СУРУТУУ - 
2 0 1 6

6 ыйга — 486,12 солк.,
3 ыйга — 243,06 солк.,
1 ыйга — 81,02 солк.

ХаЇыат индексэтэ — 
Р0005, нэдиэлэіэ иккитэ тах-

сар.

Бу дьыл алтынньы 23 к. 
Наммытыгар суолу оҥорор-
өрөмүөннүүр тэрилтэ тэрилли-
битэ 50 сылыгар аналлаах өтөр-
наар умнуллубат, үөрүүлээх 
бэлиэ түгэн буолан ааста. Бу кэм 
устата туох-ханнык үлэлэр бара 
туралларын, барбыттарын олох-
тоох хаһыакка киэҥник сырдатан 
тураллар. Мин бу ыытыллыбыт 
тэрээһин уонна олох кылгастык 
ааспыт кэм сорох түгэннэрин ах-
тан ылбатахпына сатаан утуйуо 
да суохпун.

Ааспыт сэбиэскэй кэм саҕа-
на оччолорго үп-харчы дэлэй 
кэмигэр Нам сүрүн суоллара ба-
ры оҥоһуллан, гаражтар, үлэ-
һиттэр олорор дьиэлэрэ, муоста 
бөҕө тутуллан, аны сайын аайы 
совхозтарга окко, хомуур үлэти-
гэр күрүө-хаһаа тутуутугар о.д.а. 
үлэлэргэ көхтөөхтүк үлэлэһэрбит. 
Өссө хас саас аайы тэрилтэлэр 
икки ардыларыгар фестиваль 
ыытыллара, онно кэнсиэргэ ким 
туох кыахтааҕынан кыттарбыт, 
аны спортивнай күрэхтэһиилэргэ 
киирсэрбит. Оччолорго атын улу-
устары кытта тутар тэрилтэлэр 
икки ардыларыгар куоталаһан 

үлэлиир үтүө үгэс баара, ол, бил-
лэн турар, былаан туолуутугар, 
үлэ хаачыстыбата тупсарыгар, 
уопсай үлэ бэрээдэгэр сүрдээх 
көмөлөөх, көхтөөх буолара, ол 
түмүгэр урукку «Якутавтодор» 
оройуоммут Бочуотун дуоскаты-
гар хаста да тахсан көһө сылдьар 
Кыһыл Знамяны, араас фонда-
ларынан наҕараадаланарбыт. 
Ол ааспыт кэрэ кэмнэрбитин, 
эдэр эрчимнээх саастарбыт үлэ 
үөһүгэр ааспыт үтүөкэн кэмнэрин 
санаан, уһуннук бииргэ үлэлээ-
бит дьоннорбутун көрсөн үөрүү, 
долгуйуу долгунугар уйдара сы-
рыттыбыт.

Бу үөрүүлээх дэлэй астаах 
остуол тула күндү ыалдьыт буола 
ыҥырыллан кэлбит урукку, би-
лиҥҥи үлэһиттэргэ үксүбүтүгэр 
Махтал, Хайҕал суруктары, Бо-
чуотунай грамоталары, харчынан 
бириэмийэни бэлэх-туһах биэрэн, 
ийэлэргэ, эбэлэргэ букет сибэкки 
бэлэхтээн ыыттылар уонна икки 
бэртээхэй ырыаһыттары ылла-

таннар киэһэбитин өссө киэргэт-
тилэр. Маны этэн туран, «Суол» 
ХЭТ директорыгар А.С. Федо-
ровка, экономист Т.А. Романюкка, 
«Уйгу» ХЭТ директорыгар В.И. 
Сивцевкэ, «Быйаҥ» ХЭТ дирек-
торыгар Р.Е. Окороковка уонна 
кинилэргэ көмөлөспүт дьоҥҥо, 
коллективтарга билигин үлэлии 
сылдьар үлэһиттэри эҕэрдэлээн, 
истиҥ махталбытын тиэрдэн ту-
ран, олох араас түгэннэрин туо-
раан, туруулаһан үлэлээн урукку, 
билиҥҥи, кэлэр олохпутун си-
тимниир дьоһуннаах үлэҕитинэн 
астынан, өссө үрдүк ситиһиилэри 
баҕаран туран, үлэ, олох дьоло бу 
эбит диир түгэн эһиэхэ тосхойуон, 
алаһа дьиэҕитин үөрүү эрэ кусту-
га куустун диэн баҕа санаабытын 
алгыс гынан аныыбыт.

Истиҥ махталы кытта 
Норуоттар доіордоЇуулара 

уордьан кавалера 
М.Н. ОКОНЕШНИКОВ, үлэ 

ветераннара М.Г. ГЛАДКОВА, 
З.И. ЕГОРОВА

УМНУЛЛУБАТ ТҮГЭН 
БИИР КҮНЭ

Бэлиэ түгэн

КИИНЭ 
КЭНСИЭР 

БЫЫСТАПКА
Нам улууһун культуратын 

управлениета (нач. Е.А. Заров-
няева) үгүс өрүттээх, киэҥ ха-
бааннаах тэрээһиннэри тиһигин 
быспакка ыытар. Олортон кыл-
гастык билиһиннэрэр буоллах-
ха, маннык. 

Оскуола үөрэнээччилэрин 
күһүҥҥү сынньалаҥнарын кэ-
мигэр кинотеатрга мультиктар, 
киинэлэр көһүннүлэр. Олор ис-
тэригэр саҥа тахсыбыт «Мум-
муттар» уус-уран киинэ көрөөч-
чүлэри интэриэһиргэттэ. 

*  *  *

Алтынньы 23 күнүгэр улуус-
тааҕы народнай театр аттестаци-
яны ааспыта. Театр режиссера 
Алексей Кривогорницын салай-
ааччылаах бөлөх, театр народ-
най аатын эрэллээхтик дакаа-
стаатылар.  

*  *  *

Сэтинньи 13 күнүгэр И.Е. Ви-
нокуров аатынан музейга «Три-
умф мастерства» диэн «Симэх» 
арт-галерея быыстапка тэрийэр.

*  *  *

Бу субуотаҕа кинотеатрга 
улуустааҕы гимназия үөрэ-
н э э ч ч и т э  А р т у р  Н е р а т о в 
«Ырыаҕынан тиэрдиий...»  диэн 
сольнай концера буолар.

Виталий ЕВСЕЕВ, культура 
управлениетын режиссера 

В.З. Томская, Нам олохтооҕо.
- Алта ыйдарыттан оҕолор 

эбии аһыыр үүттэрэ хаһан кэ-

лэрий? Туох биричиинэттэн 
хойутаата?

Л.А. Слепцов, оройуон киин 
балыыЇатын кылаабынай бы-

рааЇа.
- Оҕо эбии аһыыр үүтүн ха-

аччыйыытынан 2014 сылтан 
СР доруобуйа харыстабылын 
министиэристибэтэ дьарык-

танар. Бу бириэмэҕэ оҕо эбии 
үүтэ кэлэ илигэ — доруобуйа 
харыстабылын министиэрис-

тибэтэ ыытар аукциона бүтэ 
илигинэн сибээстэнэр. Ол иһин 
хаһан кэлэрэ чопчу биллибэт.

Бэлэмнээтэ Н. АНДРЕЕВА

 

Тел: 41-3-32, 41-4-96

Ыйыт-
хоруйдуубут

Кэрэ эйгэтигэр

Баһаарынай сулууспа на-
чальнигын солбуйааччы О.П. 
Винокуров иһитиннэрбитинэн 
баскыһыанньа түүн Көбөкөҥҥө 
ФАП котельнайа умайбыт. Хара-
был-кочегар суох буолан биэрбит. 
Туораттан көрөн тыллааннар, ис-
тиэнэтэ арболит буолан, улахан 
умайыы турбакка умулларыллы-
быт. Котельнай чөл түһэриллиэр 
диэри ФАП үлэһиттэрэ амбула-
тория дьиэтигэр көһөн салгыы 
үлэлиэхтэрэ.

*  *  *

ОГПН начальнига Н.А. Парни-
ков оттук сезона саҕаланыытыгар 
баһаар буолбута салайааччылар 
өттүлэриттэн ирдэбил, эппиэти-
нэс ситэтэ суоҕун көрдөрөрүн, 
харабыллар үлэлиир сирдэрин 
быраҕан барыыларыттан тута 
умулларыллыан да сөп баһаар 
умулларыллыбакка улахан хо-
ромньу таһаарылларын, улууска 
өссө да 20-тэн тахса мас котель-
найдар, баһаартан сэрэхтээх бу-
олуу  ирдэбилинэн, уот сиэбэт 
матырыйаалларынан тутуллан 
уларытыллыахтаахтарын туһу-
нан иһитиннэрдэ. Туһааннаах 
үлэһиттэргэ ирдэбили күүһүр-
дэр, нэһилиэктэргэ комиссияла-
ры тэрийэн тэрилтэлэргэ бэрэби-
эркэлэри, сэрэтэр үлэни ыытар 
туһунан эттэ.

*  *  *

Улуус ветераннарын сэбиэ-
тин председателэ С.Д. Кобякова 2 
№-дээх орто оскуола учуутала И.Д. 
Григорьевалыын 5 үөрэнээччини, 
2 улуус ыччатын кытта Москва-
Ржев-Подольскай маршрутунан 
сылдьан, элбэҕи билэн-көрөн, 
Сахаларын сирин, улуустарын 
туһунан билиһиннэрэн кэлбит-
тэрин, олохтоохтор делегацияны 
истиҥник көрсүбүттэрин туһунан 
иһитиннэрдэ.

*  *  *

Улуус государственнай ста-
тистикатын отделын начальнига 
Н.И. Тарасова кэлэр 2016 сыл-
га Россия үрдүнэн кыра уонна 
орто бизнеһинэн дьарыктанар 
предпринимателлэр үлэлэрин-
хамнастарын чинчийии, бэрэ-
биэркэлээһин ыытыллыахтаа-
ҕын, онно туһааннаах тэрилтэлэр 
көхтөөхтүк кыттыахтаахтарын 
санатта. Сэтинньи 11 күнүгэр 
дьаһалталар специалистарыгар, 
предпринимателлэргэ анаан се-
минар ыытылларын биллэрдэ.

*  *  *

Федеральнай почтовай сибээс 
Намнааҕы филиалын директора 
Л.Д. Бесчетнова улуус тэрилтэ-
лэрэ, нэһилиэктэр дьаһалтала-
ра хаһыаттарга суруттарыыга 
көҕө суох кытталларын туһунан 
иһитиннэрдэ. Урут ветераннар 
суруттарыыларыгар 50%-наах 
чэпчэтии көрүллэрин салгыыры, 
саҥа тутуллан киирбит, киирэр 
дьиэлэргэ почта дьааһыктарын 
оҥорторору туруоруста.

*  *  *

Бэнидиэнньиккэ республика 
Киин быыбардыыр комиссиятын 
председателэ А.Д. Кривошапкин 
улууспутугар кэлэ сылдьыбыт. 
Улуустааҕы территориальнай 
быыбардыыр учаастак предсе-
дателинэн Вячеслав Николаевич 
Мохначевскай салгыы үлэлиир 
буолбут.

*  *  *

Улуус депутаттарын уочарат-
таах сессиялара сэтинньи 19 кү-
нүгэр буолуоҕа. Бу сессияҕа улуус 
2016 сыллаах бюджетын бырайы-
агын дьүүллэһиэхтэрэ.

Бэлиэтэннэ И. ИВАНОВ

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаҕыттан 
бэлиэтээЇиннэр

1) Олоххор полицияны кыта-

ры алтыЇа сылдьыбытыҥ дуо? 
2) Полиция үлэтин хайдах 

сыаналыыгын? Баіа санааҥ?
М.К. Михайлов, үлэЇит:

-  П о л и ц и я л а р ы  к ы т т а 
алтыспатаҕым.

- Үлэлэрэ полиция буолу-
охтарыттан тубуста дии саны-
ыбын. Ирдэбиллэрэ күүһүрдэ. 
Дьон олоҕор куттал суох буо-
луутун утары өссө күүскэ ылсан 
үлэлииллэригэр баҕарабын.

Е.А. Кутукова, А.Ф. Шестаков 

аат. СК хормейстера:
- Суох, алтыһа сылдьыба-

таҕым.
- Ким билэр… Билиҥҥи эдэр 

специалистар эппиэтинэстэ-
рэ үрдүк буолуохтаах. Олоххо 
арааһынай түгэннэр үөскүүллэр. 
Ону эбэһээт түбэһиннэрэ эрэ са-
таабакка, биричиинэтин чопчу 
билэн баран биирдэ быһаарыы 
ылыллыахтаах.

С.Я. Андреев, Нам начальнай 
оскуолатын учуутала:

- Ньурба оройуонугар оло-
ро сылдьан норуот дружина-
тыгар үлэлии сылдьыбытта-
ахпын. Киэһэнэн бэрээдэги кө-
рөр этибит. Ол оннук сылдьан 
алтыстаҕым дии.

- Үчүгэй. Бэйэлэрин үлэлэ-
рин толороллор буоллаҕа дии. 
Оперативнай соҕус буолаллары-
гар баҕарыам этэ. 

Д.C. Жирков, Нам улууЇун 
административнай комиссия-

тын председателэ:
- Полициялары кытта биир 

эйгэҕэ үлэлии сылдьыбытым. 
Билигин даҕаны участковайдары 
үлэбитигэр сыһыаран араас хай-
ысхалаах рейдэлэргэ сылдьабыт.

- Полиция буоланнар эппиэ-
тинэстэрэ өссө үрдээтэ, үлэлэрэ 
күүһүрдэ дии саныыбын. Буруй 
оҥоруута аҕыйыырыгар баҕара-

бын. Профессиональнай быраа-
һынньыктарынан эҕэрдэлиибин. 
Үлэлэрэ таһаарыылаах, кыайы-
ылаах-хотуулаах буоллун.

Анатолий Николаев, үлэ ве-

терана, СР үтүөлээх тутааччыта:

- Алтыһан.
- Үлэлэрин үчүгэйинэн сы-

аналыыбын. Кэлэр өттүгэр 
дьоҥҥо-сэргэҕэ болҕомтолоох-
тук, кыһамньылаахтык, истиҥ-
ник сыһыаннаһан үлэлиэхтэрин 
наада.

Бэйэ информ.

Сэтинньи 10 күнэ — РФ ИДьУО сотрудниктарын күнэ

ДЬОҤҤО-СЭРГЭІЭ 
БОЛІОМТОНУ

« С а х а »  н а ц и о н а л ь н а й  
көрдөрөр-иһитиннэрэр хампаан-
ньа Намнааҕы филиалыгар са-
лайааччынан удьуор салҕааччы 
И.А. Кривошапкин ананан үлэ-
лээн эрэр. Иннокентий Алексан-
дрович көрдөрөр-иһитиннэрэр, 
күөх экран эйгэтигэр, эһэтин 
батыһар саастарыттан, оҕо эр-
дэҕиттэн сыстан салайааччы-
га тиийэ үүннэ. Кеша Санкт-
Петербурдааҕы киинэ уонна 
телевидение университетын 
телеоператор идэлээх бүтэрбитэ. 
Билигин студия 6 үлэһиттээх. 
Кинилэр: режиссер Нюргуя-
на Романова, редактор Сергей 
Дьяконов, биэрии ыытааччыта 

Александр Колмогоров, монтаж 
режиссера Юрий Христофоров, 
оператор Василий Ильин. 

Студия «Саха» көрдөрөр-
иһитиннэрэр хампаанньа фи-
лиала буоларынан, бу респуб-
ликатааҕы улахан тэрилтэ тус 
былаанынан, сорудаҕынан үлэ-
лиир. Нэдиэлэҕэ 3-4 төгүл сонун-

нар тиһиктэрин быспакка ыыта 
олороллор. Биэриини ыыттылар 
да, тута  эфиргэ тахсан, көрөбүт 
диэн буолбатах эбит. Матырый-
аал хампаанньа тустаах үлэһит-
тэригэр тиийэн, уһуллубут хаа-
чыстыбатынан, ис хоһоонунан, 
тематынан, эфиргэ хаһан, хан-
нык кэмҥэ тахсыахтааҕа быһаа-
рыллар.  «Улуус туһунан биэри-
илэр үксүн «Саха 24»цифровой 
ханаалга көстөллөр. Норуокка 
биллэринэн «нвка Сахаҕа» күҥ-
ҥэ биирдэ көстөн ааһыан сөп», –  
диэн олохтоох студия салайаач-
чыта Иннокентий Кривошапкин 
кэпсиир. Ол иһин Нам сонуннара 
сэдэх курдук эрээри,  «Саха 24» 
ханаалга күн аайы тахсар, көстөр 
эбит. Бу саҥа кэм цифровой ха-
наалын ростелекомнаах, кабель-
найдаах эрэ дьон көрөр кыах-

таахтар. Улууска бүттүүнүгэр 
цифровой ханаал киириитэ 2017 
сылга быһаарыллара күүтүллэр. 
Оттон урукку курдук улуустаа-
ҕы телестудия үлэлииригэр, 
олохтоох дьаһалта  хамнастаах 
анал үлэһити  туттаҕына эрэ кы-
аллар балаһыанньата үөскээбит.  

Л. НОГОВИЦЫНА    

Алтынньы 14 күнүгэр Москва-
ҕа Россиятааҕы культура үлэһит-
тэрин идэлээх союһун 6-с съеһэ 
буолан ааспыта. Манна 400-тэн 
тахса тыһ. профсоюз чилиэнин 
сирэйдээн, барыта 124 делегат 
кыттыыны ылбыт. Кинилэр 
истэригэр биһиги республи-
кабытыттан үс делегат баар 
– культура үлэһиттэрин идэ-
лээх союһун республикатаа-
ҕы комитетын председателэ 
А.И. Комарова, А.Е. Кула-
ковскай аатынан норуоттар 
доҕордоһууларын дьиэтин 
профкомун председателэ О.Р. 
Солдатова уонна Нам улуу-
һун культуратын үлэһиттэ-
рин идэлээх союһун предсе-
дателэ Р.Н. Горохова. 

Съезд сүрүн, отчуоттуур  
дакылаатын, Россиятааҕы 
культура үлэһиттэрин проф-
союһун бэрэссэдээтэлэ Г.П. 
Парошин оҥорбут. Кинини 
сэргэ эбии 15 киһи кыттыбыт. 
Делегаттар ревизионнай ха-
мыыһыйа дакылаатын, 2020 
сылга диэри сайдыы про-
грамматын ылыммыттар. 
Итиэннэ устаапка уларытыы 
киллэрии уо.д.а. боппуруо-
стар көрүллүбүттэр. Түмүгэр 
профсоюз  киин комитетын 
үлэтин ортонон сыаналаабыттар. 
Саҥа бэрэссэдээтэли талбыт-
тар.  Биэс кандидаттан, кистэлэҥ 
быыбардааһын түмүгэр, С.Н. 
Цыганова бэрэссэдээтэлинэн та-
лыллыбыт. Кини бу иннинэ киин 
комитекка үлэ уонна социальнай 
сыһыаннаһыылар боппуруоста-
рыгар сэкэрэтээрдээбит.    

*  *  *

2015 сыл балаҕан ыйын 23 
күнүгэр  «Профсоюз работни-
ков образования Намского улуса 
«Альтернатива»  диэн саҥа об-

щественнай профсоюз тэрилтэтэ 
үөрэх управлениетын иһинэн тэ-
риллэн үлэтин саҕалаабыт. Үөрэх 
үлэһиттэрин түмэр тэрилтэ 42  
чилиэннээх. Бэрэссэдээтэл – А.А. 
Павлов, үөрэх управлениетын 
инновация уонна информатиза-
ция отделын кылаабынай спе-
циалиһа. Кини этэринэн, РФ кон-
ституциятын 30 ыстатыйатыгар 
ыйыллыбыт сокуоҥҥа тирэҕирэн 
үлэлээн эрэллэр. Онон сокуону 
кэһии, быраабы күөмчүлээһин 
дьайыыта суох диир. Тэрилли-

бит сүрүн сыаллара-сорук-
тара — үлэһит быраабын 
туруулаһыы, көмүскээһин. 
Чилиэттэр усунуостара уоп-
сай хамнас кээмэйиттэн 1 
% тутуллан счекка киирби-
титтэн, 80% профсоюз алын 
сүһүөх тэрилтэтигэр төннөр. 
Оччотугар профсоюз чи-
лиэттэрэ үп-харчы өттүгэр 
кыахтара кэҥиир диэн то-
һоҕолоон бэлиэтиир. Про-
фсоюз үлэтин былаана киэҥ. 
Ол курдук бастакытынан, 
социальнай боппуруостары 
болҕомтоҕо ылыы, кадрда-
ры кытта үлэни күүһүрдүү, 
чуолаан, эдэр үлэһиттэргэ 
күттүөннээх көмөнү, өйөбү-
лү тэрийии. Иккиһинэн, эбии 
үөрэхтээһини, методическэй 
хааччыллыыны ситимнээх-
тик тэрийии. Үсүһүнэн, со-
циальнай тус сыаллаах бы-
райыактарга грант суруйан 
кыттан, сайдыыга туһулам-
мыт үлэ саҥа хайысхатын 
олоххо киллэрии. Итиэннэ 

араас тэрээһиннэргэ тус сыалла-
ах харчынан, спонсорскай көмөнү 
хаарчаҕа суох тыырыы.   

Бэлиэтээн эттэххэ, бу «Аль-
тернатива» общественнай про-
фсоюз тэрилтэтэ үлэһиттэр ту-
руорсууларынан, ол эбэтэр, үөрэх 
управлениетын коллективын 
тус баҕатынан тэриллибит. Онон 
управление улуустааҕы үөрэх 
үлэһиттэрин профсоюһуттан 
тахсан, бэйэлэрин общественнай 
тэрилтэлэригэр үлэлээн эрэллэр. 

Л. НОГОВИЦЫНА

Улуус баЇылыгын колонката

ААСПЫТ НЭДИЭЛЭҔЭ

БиЇиги сыахпытыгар

КӨРДӨРӨР – НАМ

Профсоюзтар 
олохторуттан ЎЛЭҺИТ 

КӨМЎСКЭЛИН 
ТУҺУГАР

Ааспыт өрөбүллэргэ «Эрчим»  
спортивнай саалаҕа Хамаҕат-
та администрациятын кубогар 
волейболга күрэхтэһии буолан 
ааста.

Күрэхтэһиигэ барыта  8 ха-
маанда мустан күөн көрүстэ. 
Мантан иккитэ оҕолор хамаан-
далара. Олохтоохтор икки ха-
маанданы туруордулар, Үөдэй, 
1- Хомустаах, НПК, Ленскэй 

нэһилиэктэн КСК оҕолор ха-
маандалара, Хатыҥ Арыы, Ха-
тырык, «Север» диэн ааттаах 
Нам улууһун хоту нэһилиэк-
тэрин сборнай хамаандата. Ик-
ки күннээх эрийсиилээх киир-
сии кэнниттэн кыайыылаахтар 
быһаарылыннылар.

Хамаҕатта-1 –  1м, «Север»-
2м, Хатыҥ-Арыы- 3м. Бастакы 
миэстэни ылбыт хамаандаҕа 
Хамаҕатта администрацията ту-
руорбут кубога хамаҕатталарга 
бэйэлэригэр хаалла. Маны таһы-
нан үчүгэй оонньууну көрдөрбүт 
спортсменнарга араас номинаци-
ялар туттарылыннылар.

«Лучший игрок»- Находкин 
Денис (Хамаҕатта),  «Лучший за-
щитник»- Рахлеев Семен (Хама-

ҕатта), «За волю к победе»- На-
заров Афанасий, «Лучший разы-
грывающий»- Иванов Александр 
(«Север»), «Ценный игрок»- Сте-
панов Петр («Север»), «Луч-
ший нападающий»- Тимофеев 
Александр (Х-Арыы), «Лучший 
блокирующий»- Васильев Марк 
(Х-Арыы),  «Перспективный 
игрок»- Афанасьев Руслан (Ха-
маҕатта).

Алтынньы  31 сэтинньи 1 кк. 
Дьокуускайга пауэрлифтиҥҥэ 
Россия спордун маастара Андрей 
Аксенов кэриэһигэр республика 
аһаҕас чемпионата ыытылынна. 
Бу күрэхтэһиигэ биһиги улуу-
стан с/м Евгений Иванов вете-
раннарга, ону таһынан «Стано-
вая тяга» диэн көрүҥҥэ 325 ки-
илэни көтөҕөн муҥутуур кыай-
ыылаах үрдүк ааты сүктэ. Маны 
таһынан «Становая тяга» диэн 
көрүҥҥэ (парнай) иккиэ буо-
лан пааранан көтөҕүүгэ Андрей 
Фасхутдинов, Рустам Тимофеев 
чемпионат боруонса хаһаайыны-
нан буоллулар.

Сахалинскай уобалас губер-
натора Олег Кожемяко кубогар 
ММА бойобуой көрүҥ искусство-

тыгар норуоттар икки ардыла-
рынааҕы турнирга биир дойду-
лаахпыт Григорий Попов 65 кг 
үчүгэй киирсиини көрдөрөн, ба-
ры утарылаһааччыларын эрэл-
лээхтик кыайталаата. Финалга 
Сахалинскай уобалас ММА  чем-
пионун Сергей Ковгарены эрэл-
лээхтик хотон, норуоттар икки 
ардыларынааҕы турнир чем-
пионун аатын сүктэ. Үөдэйтэн 
сылдьар биир дойдулаахпытын 

бу улахан ситиһиитинэн эҕэр-
дэлиибит!

Алтынньы 31 сэтинньи-1 кк.  
Приморскай кыраай Артеме ку-
оратыгар 2000-2001 с. төрүөх уо-
латтарга греко-римскэй тустууга 
ДВФО күрэхтэһиитэ буолан аас-
та. Бу күрэхтэһиигэ Саха сирэ 14 
спортсмены кытыннарда, олор-
тон иккитэ Намнааҕы П. Юмша-
нов аатынан тустуу оскуолатын 
иитиллээччилэрэ Иванов Сар-
гын, Обоев Эрхан кытыннылар. 

66 кг - Обоев Эрхан – 2м, ылан 
бу ый 18-23 күннэригэр  Кеме-
рово куоракка ыытыллыахтаах 
Россия күрэҕэр кыттар быраа-
бы ылла.
 Иннокентий УВАРОВСКАЙ – 

КҮРҮЛГЭН

Комментатор блокнотуттан

АНЫ — РОССИЯІА!

® «ТӨРҮТ УУ» 
ТЭРИЛТЭ БИЛЛЭРЭР:
19 лиитэрэлээх бутылла-

ах ЫРААС УУНУ биһигит-
тэн мэлдьи атыылаһыахха 
сөп. Атыыга бааллар помпа-
лар, кулердар, ону таһынан 
скандинавскай хаамыы то-
руоскалара.

Кирдээх, саһарбыт уонна 
хайдыылаах баллоннары төт-
төрү ылбаппыт.

Нам: Чернышевскай уул. 
6-та, «Олоҥхо» атыы киинэ.

Аппааны: Лена уул. 16-та.
Аадырыска тиэрдии теле-

фоннара: МГФ-873-73-11, 
МТС-300-11-70

 Ааҕааччы, дорообо!
Улуус баһылыгынан талыллан үлэлээби-

тим 2 сылтан орто, ол тухары ханнык баҕар 
үлэ, производство, биитэр социальнай хайыс-
халаах да буоллун, үтүө түмүктээх, кэскиллээх 
барарын бастатан туран сөптөөх таһымнаах, 
билиилээх-көрүүлээх уонна мотивациялаах 
кадр хааччыйарын өссө төгүл эппинэн-хаам-
мынан чиҥэтэ биллим. «Кадры решают все» 
диэн олус сөпкө этиллибит эбит.  

Билигин үгүс салайааччылар уопуттаах, 
урукку үлэлэринэн туохтара-ханныктара 
биллибит кадрдары тутан олороллор, тоҕо 
диэтэххэ, саҥа үөрэҕи бүтэрэн кэлбит ыччат аан бастатан дохсун 
хамнаһы, комфортабельнай үлэлиир-олорор усулуобуйаны эрэйэр. 
Аны туран кыра да кыайтарбатаҕына, үлэҕэ-хамнаска ыарахаттар 
күөрэйдэхтэринэ тута атахха биллэрэллэрэ кистэл буолбатах. От-
тон хас да дипломнаах эдэр дьон ырыынакка атыыһыт, маҕаһыын-
нарга продавец (аныгы тылынан менеджер) үлэтин ордороллор, ол 
кэмҥэ дьиҥнээх специальноһыгар өр сылларга үлэлээбэккэ умнан-
тэннэн кэбиһэллэр. 

Маныаха ыччаттары аҥардастыы буруйдуур сыыһа буолуоҕа, 
тоҕо диэтэр, олохпут хаамыыта, сөптөөх таһымҥа үлэлээн бэйэ ми-
эстэтин булуу үгүс өттүгэр хамнас, дохуот кээмэйигэр туһуланар. 
Ол да иһин буолуо үгүс ыччаттарбыт араас идэлэринэн орто анал, 
үрдүк үөрэҕи бүтэрэн баран киэҥ сиргэ, куоракка, биитэр атын реги-
оннарга талаһаллар. Ол кэмҥэ тыа сиригэр кадровай өттүнэн хаач-
чыллыыга уустуктар бааллара биллэр, ол курдук өрүс уҥуор, ыраах 
сытар нэһилиэктэргэ оскуолаларга предметчиктэр, балыыһаларга 
эмчиттэр тиийбэттэр. Үөрэх управлениетын дааннайдарынан били-
гин 300-тэн тахса оҕолорбут араас идэлэргэ 4, 5, 6-с курстарга үөрэ-
нэн сотору кэминэн бүтэрээри сылдьаллар. Мантан төһөтө улууһугар 
төннөн кэлэрэ, төрөөбүт дойдуларыгар олохсуйан, оҕо-уруу тэринэн 
производствоҕа уонна социальнай салааҕа кадр буола үүнэрэ - бу 
биир күннээх үлэҕэ тэҥнэммэт, хастыы эмит сылынан күнтэн күн 
дьарыктаннахха эрэ үтүө түмүктэрдээх буолуоҕа.  

Күннээҕи түбүкпүт баһаам, онуоха ыктаран дьиҥ кэскиллээх 
дьыалабытынан нэһилиэктэртэн саҕалаан улууска тиийэ, аҥардас 
баһылыктар эрэ төбөлөрүн ыарыыта буолбакка общественность киэҥ 
араҥата манна кыттыһара наада. Ити курдук көлүөнэттэн көлүөнэҕэ 
эрдэттэн солбук бэлэмнэнэн ыллыктаах үлэ тэрилиннэҕинэ, үлэ бары 
салааларыгар патриоттуу санаалаах кадрдар сүүмэрдэннэхтэринэ - 
бу буолуо этэ саамай кэскиллээх уонна тыын суолталаах дьарыкпыт.

Александр АТЛАСОВ

Быйылгы сылга Улуу Кыа-
йыы 70 сылыгар аналлаах рес-
публикаҕа да улууска да үгүс 
культурнай тэрээһиннэр ыыты-
лыннылар. Бу ытык бэлиэлээх 
тэрээһиннэр Нам нэһилиэгин 
А.Ф. Шестаков аатынан сын-
ньалаҥ киинигэр үгүстүк үрдүк 
таһымҥа ыытыллаллар. Ол кур-
дук, сэтинньи 14 күнүгэр сынньа-
лаҥ кииммит аатын сүгэр Аҕа 
дойду сэриитин кыттыылааҕа, 
үлэ ветерана, РСФСР уонна Са-
ха АССР культуратын үтүөлээх 
үлэһитэ, ССРС культуратын 
туйгуна, «Бочуот Знага» орден 
кавалера, самодеятельнай ком-
позитор, улуус Ытык Киһитэ 
Афанасий Федорович Шестаков 
быйыл 90 сылын туолар. 

Биир кэмҥэ бииргэ үлэлээбит 
киһи буоларым быһыытынан, 
кини туһунан кылгастык ахтан-
санаан, кэпсиэхпин баҕарабын. 

Афанасий Федорович 1952-
54 сылларга Дьокуускайдааҕы 
культурнай-сырдатар училище 
библиотека салаатыгар кэтэхтэн 
үөрэнэн бүтэрбит. Дьону түмэр, 
тэрийэр дьоҕурдааҕын көрөн, 
комсомол райкома Нам оройуон-
нааҕы культура дьиэтигэр уус-
уран салайааччынан анаабыта. 

Онтон ылата культура үлэ-
тигэр түүнү-күнүһү аахсыбак-
ка, айымньылаах үлэтэ саҕа-
ламмыта. 

1952 сыллаахха активы само-
деятельноска түмэргэ икки ос-
куола учууталларыттан, меди-
цинэ үлэһиттэриттэн уонна 9-10 
кылаас үөрэнээччилэрин хабан, 
хоровой, үҥкүү, драматическай, 
струннай бөлөхтөрү тэрийбитэ. 
Ити активистар күүстэринэн, 3 
киһилээх эр дьон үҥкүү бөлөҕө, 
онтон сыыйа 8 пааралаах үҥкүү 
бөлөҕө баар буолбут. 

60 сс. балетмейстер үөрэҕин 
бүтэрбит Роза Борисовна Ки-

риллова диэн бурят кыыһа ана-
нан үлэлии кэлэр. Саҥа үлэһит 
бастаан сахалыы хамсаныылары 
билбэт этэ. Онуоха «Ньургуһун» 
үҥкүүһүттэрэ, Жорницкая диэн 
балетмейстер кинигэтин ааҕан, 
онон сирдэтэн, үксүн Афана-
сий Федоровичтыын мөккүһэ-
мөккүһэ туруораллара. 

 1963 с. «Ньургуһун» 
үҥкүү коллектива Хабаров-
скай куоракка Сибирь уонна 
Дальнай Восток конференци-
яларын кыттыылааҕа, 1967с. 
- Дьокуускайга ыытыллыбыт 
көрүүгэ, 1965с. Москваҕа Бүтүн 
Сойуустааҕы көрүүгэ, 1965с. - 
Уфаҕа уонна Москваҕа ыытыл-
лыбыт саха литературатын 
уонна искусствотын күннэри-
гэр, 1968 с. -  хотугу норуоттар 
фестивалларын лауреата. 

1961с. республикаҕа биир 
бастакынан «Ньургуһун» диэн 
ааттаах Народнай үҥкүү-
хоровой коллектив тэрил-
лэр. «Ньургуһун» диэн аат 
иҥэриллиитин маннык диэн 
быһаарыахпын баҕарабын: 
1957 сыллаахха Дьокуускай 
куоракка буолбут республика-
тааҕы I ыччат фестивала буол-
бута. Онно стадиоҥҥа араас 
улуустартан үҥкүү бөлөхтөрө 
«Ньургуһун» үҥкүүнү толор-
буттар. Ол туһунан республи-
катааҕы хаһыаттан ааҕан ту-
рабын. Мин саныахпар, онтон 
ылата «Ньургуһун» диэн аат 
иҥэриллибит буолуоҕун сөп. 

Афанасий Федорович дэ-
гиттэр талааннаах: худуоһун-
ньук, үҥкүүһүт, контрабаска 

оонньуур, ырыаһыт, артыыс. 
Бэл концерт кыттааччыларын 
таҥастарын толкуйдаан, бэйэтэ 
тигэрэ. Акварелы суурайан, чэ-
рэниилэнэн, анилин кырааска-
нан декорация оҥороро. 

1960 сс. Афанасий Федорович 
методиһынан үлэлии сылдьан, 
литературнай монтажтары, би-

эчэрдэр, кэнсиэртэр сценарий-
дарын, атын да жанрдары улуу 
нуучча норуотун баай уопуттаах 
уус-уран тылын сахалыы тылба-
астаан үлэтигэр туһанара. 

1961-1964cc. бастаан домбро-
вай ансамбльга контрабас, баян, 
ударник, 8-12 киһиттэн турар 

духовой национальнай орке-
стры тэрийэ сатааһын бастакы 
холонуулара саҕаламмыта. Ол 
онтон ылата эстрада ансамблы-
нан, трио састаабынан концер-
тары доҕуһуоллаан киирэн бар-
быттара. 

1952-1974 сыллар тухары 
«Эҕэрдэ» агитбригадатын тэ-

рийэн үлэлэппитэ. Бу агит-
бригада республикаҕа киэҥ-
ник биллэр этэ. Бастакы ак-
тивистара: В. Ядрихинскай, 
С. Алексеев, Е. Макаров, Н. 
Ядрихинскай, А. Шадрина, В. 
Сосина уо.д.а. 1967 сыллаах-
ха Улан-Удэҕэ ыытыллыбыт 
Бүтүн Сойуустааҕы агитбри-
гадалары көрүүгэ «Эҕэрдэ» 
лауреат буолбута, республи-
каҕа ыытыллыбыт көрүүлэр-
гэ 1967-1969-1973-1976-1980-
1990 сылларга куруутун кы-
айыылаах буолара. 

Самодеятельнай компо-
зитор Афанасий Федорович 
15 ырыалаах. Ол ырыаларын 
аан бастаан агитбригада, уус-
уран самодеятельнай кон-
цертарыгар ыллыырын истэр 
этим. Ырыалара сүрүннээн 
дэгэрэҥ ырыаларыгар сөп 
түбэһэллэрэ. Ылбычча киһи 
кыайан толорбот ырыалара 
этэ. Бэрт күүстээх, сахалыы 

кылыһахтаах ырыаһыттар ыл-
лыыр кыахтаах ырыалара этэ. 

Афанасий Федорович киһи 
быһыытынан сэмэй, үгүс көрдөөх 
кэпсээннээх, талаан бөҕө киһитэ 
этэ. Дьонугар, оҕолоругар сымна-
ҕас сыһыаннаах аҕа, эһэ буолара. 
Бэл, ыраах сирдэринэн сылдьан, 

дьонун ахтан ырыа суруйара. Ол 
курдук, Бүлүү оройуонугар га-
строллуу сылдьан, таптыыр кэр-
гэнигэр Валентина Петровнаҕа 
анаан «Доҕорбор» диэн ырыаны 
суруйбута күн бүгүнүгэр диэри 
норуот уоһуттан түспэккэ ыл-
ланар.  Сити курдук, оҕолоругар, 
чугас ыалларыгар анаан суруй-
бут ырыалардаах. 

А ф а н а с и й  Ф е д о р о в и ч 
культурнай-сырдатар үлэҕэ 
уһулуччу үтүөлээҕин иһин 1965 
сыллаахха Саха АССР куль-
туратын үтүөлээх, 1978 сыл-
лаахха РСФСР культуратын 
үтүөлээх үлэһитэ буолар. Нам 
улууһун культуратын сайын-
нарбыт, сүҥкэн кылаатын кил-
лэрбит бөдөҥ үтүөтүн иһин, 
аатын үйэтитэн, Нам улууһунаа-
ҕы мунньаҕын XXIV сессиятын 
кулун тутар 23 күнүнээҕи  бы-
һаарыытынан,  2000 сыллаахтан 
намнааҕы сынньалаҥ киин кини 
аатын сүгэр. 

Күн-дьыл ааһар. Олох ула-
рыйар… Билигин А.Ф. Шеста-
ков аатынан сынньалаҥ киини-
гэр саҥа анаммыт Александра 
Алексеевна Парникова салайа-
аччылаах тэрилтэ  түөрт народ-
най коллективтаах: «Ньургуһун» 
үҥкүү-хоровой коллектив (сал. 
С.М. Тихонова, Е.А. Кутукова), 
«Коробейники» нуучча ырыатын 
ансамбла (сал. О.А. Новгородова), 
Намнааҕы театр (режиссер А.К. 
Кривогорницын), «Дьүөгэлэр» 
вокальнай ансамбль (сал. Е.А. 
Кутукова).

Биһиги аҕа көлүөнэбит А.Ф. 
Шестаков, Р.Б. Кириллова, И.Л. 
Христофоров саҕалаабыт үлэлэ-
рин түһэн биэрбэт курдук, эдэр 
көлүөнэ – культура үлэһиттэрэ 
айа-тута үлэлии сылдьаллар. 

Е.А. КУТУКОВА – 
СР Культуратын үтүөлээх 

үлэЇитэ,
ССРС Культуратын туйгуна,
Нам улууЇун уонна Таастаах 

нэЇилиэгин Ытык КиЇитэ,
Хормейстер.

ТЎЎЛЭЙ ТЎЎНЎ 
СЫРДАТАН

А.Ф. Шестаков 
төрөөбүтэ 90 сылыгар

Бар дьон көҥүл хаЇыата 
– «ТУЙМААДА»

 «ТУЙМААДА» обществен-
най-политическай хаһыакка 
2016 сыл бастакы аҥаарыгар 
сурутуу ыытыллар.

«ТУЙМААДА» хаһыакка 
тыа сирин кыһарҕаннаах оло-
ҕун, политика, экономика, быы-
бардар тустарынан кырдьыкта-
ах суруйуулар, ону сэргэ «Олох 
көстүүлэрэ», «Дьылҕа хаан», 
«Эйгэ», «Баай байанай», «Иччи», 
«Таптал таабырына», «Араас» 
о.д.а. бэрт сэргэх балаһалар бэ-
чээттэнэллэр. Бэчээттэнэр су-
руйуулар ардыгар аралдьыты-
ахтара, сороҕор соһутуохтара.

Сурутуу сыаната 6 ыйга 
маннык: Киин улуустарга – 
1144 солк. 32 харчы, Бүлүү бө-
лөх улуустарыгар – 1363 солк. 
50 харчы, хотугу улуустарга – 
1472 солк. 34 харчы.

БОЛҔОЙУҤ! Сурутуу хас 
биирдиитэ 50-нуу тыһ. солку-
обайдаах үс сүрүн бириистээх! 
Атын да сыаналаах бириистэр 
эмиэ оонньонуохтара: улахан 
ЖК-телевизор, холодильник, 
аныгы суотабай телефон о.д.а.. 
Алта ыйга толору суруттарбыт-
тар эрэ бириистээх сурутууга 
кытталлар.

Көхтөөхтүк сурутуҥ, би-
риистэ сүүйүҥ! «Туймааданы» 
сурутуоҥ – кырдьыгы билиэҥ, 
олоххор ситиһиилээх буолуоҥ.

«ТУЙМААДА» редакцията

Распоряжение от 30 октября 2015 
г.  № 1421_-р с.Намцы 

О проведении на территории 
Намского улуса Республики 

Саха (Якутия) сплошного 
федерального статистического 
наблюдения за деятельностью 
субъектов малого и среднего 

предпринимательства за 2015 год
Во исполнение пункта 2 статьи 

5 Федерального закона от 24 ию-
ля 2007 г. № 209-ФЗ «О развитии 
малого и среднего предпринима-
тельства в Российской Федера-
ции» и распоряжения Правитель-
ства Республики Саа)Якутия) от 
12 октября 2015 года №1116-р «О 
проведении на территории Респу-
блики Саха (Якутия) сплошного 
федерального статистического на-
блюдения за деятельностью субъ-
ектов малого и среднего предпри-
нимательства за 2015 год» в целях 
организации подготовки и про-
ведения сплошного федерального 
статистического наблюдения за 
деятельностью субъектов малого 
и среднего предпринимательства 
(далее - сплошное наблюдение) за 
2015 год на территории Намского 
улуса Республики Саха (Якутия), 
распоряжаюсь:

1. Председателю Координаци-
онного совета по делам предприни-
мательства (Яковлев А.Я.):

1.1. Оказать содействие Нам-
скому отделу статистики (Тарасо-
ва Н.И.) в подготовке и проведении 
сплошного наблюдения и информа-
ционно-разъяснительной работы.

1.2. Создать рабочую группу из 
числа членов координационного 
совета для ведения еженедельного 
мониторинга  за ходом проведения 
сплошного наблюдения. Срок до 1 
ноября 2015 года.

1.3. Для обеспечения полноты 
и достоверности предоставляе-
мых сведений субъектами малого 
предпринимательства организо-
вать  проведение расширенного 
семинар - совещания с членами ко-
ординационного совета, специали-
стами администраций поселений и 
управления сельского хозяйства с 
субъектами малого предпринима-
тельства для разъяснения целей и 
задач сплошного наблюдения.

2. АУ РГ «Энсиэли»  (Касьянов 
В.Г.) оказать содействие Намскому 
отделу статистики (Тарасова Н.И.) 
в размещении материалов, освеща-
ющих вопросы подготовки и прове-

дения сплошного наблюдения.
3. Рекомендовать главам посе-

лений МО:
3.1. Назначить ответственное  

должностное лицо по вопросам под-
готовки и проведения сплошного 
наблюдения. Копию распоряже-
ния предоставить в Намский ОГС 
(Тарасова Н.И.). Срок до 6 ноября 
2015 г.

3.2. Для  обеспечения полноты 
сбора провести работу по уточне-
нию фактических адресов респон-
дентов.

3.3. Обеспечить полноту сбора 
форм сплошного наблюдения ми-
кропредприятий и индивидуаль-
ных предпринимателей.

4. Руководителю МКУ УСХ (Го-
голев Е.Е.): 

4.1. Назначить ответственное  
должностное лицо по вопросам под-
готовки и проведения сплошного 
наблюдения. Копию распоряже-
ния предоставить в Намский ОГС 
(Тарасова Н.И.). Срок до 6 ноября 
2015 г.

4.2.Обеспечить полноту сбора 
форм сплошного наблюдения от 
сельскохозяйственных предпри-
ятий и крестьянских фермерских 
хозяйств.

5. Главному специалисту-экс-
перту Намского  ОГС (Тарасова 
Н.И.):

5.1.Провести на территории 
Намского улуса сплошное наблю-
дение в срок с 01 ноября по 31 де-
кабря 2015 года.

5.2.Предоставить администра-
циям поселений и управлению 
сельского хозяйства сформиро-
ванные каталоги субъектов малого 
предпринимательства и статисти-
ческий инструментарий для прове-
дения сплошного наблюдения. Срок 
до 6 ноября 2015 года.

5.3. Оказывать консультацион-
ную  и методологическую помощь 
при заполнении форм сплошного 
наблюдения. 

6.Опубликовать данное распо-
ряжение   в  улусной газете «Энси-
эли» и на официальном сайте МО 
«Намский улус».

7.Контроль исполнения настоя-
щего распоряжения возложить на 
заместителя Главы по сельскому 
хозяйству, председателя Коорди-
национного совета по делам пред-
принимательства Яковлева А.Я.

И.о. Главы И. Сивцева

® Продам тентовый УАЗ 97 
г.в. ДВС 76 л.с., масло не ест, не 
дымит, мосты и КПП с раздаткой 
не шумят, не гудят, не пинаются. 
Салон обшит. 140 тыс. руб. Торг. 
Обмен на авто (можно с пробле-
мами) или ваши варианты.

WhatsApp 89644242362

® Продаю частный дом (соб-
ственность, 15 соток, водопровод, 
септик).

Тел. 89243661967

БИЛЛЭРИИЛЭР
Үлэ, тыыл, профсоюзнай үлэ ветерана, коммунистическай партия 

ветерана, Хамаҕатта нэһилиэгин олохтооҕо, нэһилиэк Ытык киһитэ 
ОБУТОВ ДМИТРИЙ ПЕТРОВИЧ бу күннэргэ 80 сааһын туолла. 
Хамаҕатта маҥнайгы сүһүөх партийнай тэрилтэтин аатыттан бу 
кэрэ-бэлиэ күнүнэн эҕэрдэбитин тиэрдэбит.

Баҕарабыт Эһиэхэ уһун, дьоллоох олоҕу, аймах-билэ дьоҥҥор 
этэҥҥэ буолууну.

Хамаіатта маҥнайгы сүЇүөх партийнай тэрилтэтэ

ИЇИРЭХ ТЫЛЛАР

Сэтинньи 22 күнүгэр Нам улууһун киинигэр А.Ф.Шестаков 
аатынан Культура дьиэтигэр СР Культуратын туйгуна, Салбаҥ 
нэһилиэгин бочуоттаах киһитэ Наталия Протопопова – Натали 
«Дьүөгэлиилэр» диэн саҥа кинигэтэ «сүрэхтэнэр» шоу-кэнсиэрэ 
ыытыллыаҕа. Бу эрэ киэһэ киэҥ далааһыннаах Далаана, мааныла-
ах куолас Ника уонна хоту дойду холоруга Олимпия саамай чаҕыл-
хай ырыаларын бэлэхтиэхтэрэ. Кэнсиэр кэмигэр «Дьүөгэлиилэр» 
кинигэ атыыланыаҕа. Кэнсиэр иккитэ 17.00 уонна 20.00 чаастартан 
ыытыллыаҕа. Киирии билиэт -400 солк. Касса нүөмэрэ: 41-593, сот: 
89659947081

Б О Л Ҕ О Й У Ҥ ! 

« Д Ь Ү Ө Г Э Л И И Л Э Р »

 «Эҥсиэли» хаһыат
 РИС талылынна, таҥылынна

уонна бэчээттиир сыаҕар бэчээттэннэ.
АадырыЇа: Нам сэл. Заложная уул. N4
Формата А3. Кээмэйэ 1,0 бэчээт. лиис

Көҥүл сыананан атыыланар
Индексэ — Р0005. Тираһа — 1504

Бэчээккэ илии баттаныытын графига —
 12:00 ч. 02.11.2015 с.

Бэчээккэ илии баттанна —11:20 ч. 02.11.2015 с.

Тапталлаах ийэбит, эбэбит
АНДРЕЕВА

Елена Николаевна
б.дь. сэтинньи 7 күнүгэр күн сириттэн бар-

бытын аймахтарыгар, доҕотторугар, бары 
билэр дьонноругар дириҥник курутуйан 
туран иһитиннэрэбит.

Оҕолоро, сиэннэрэ

Намнааҕы кырдьаҕастар уонна инбэ-

лииттэр олорор интернат дьиэтин коллек-

тива, интернат кырдьаҕас олохтооҕо, үлэ, 
тыыл ветерана, доруобуйа харыстабылы-

гар өр сылларга үлэлээбит
АНДРЕЕВА (ГАБЫШЕВА)

Елена Николаевна
84 сааһыгар өлбүтүнэн аймахтарыгар, 
оҕолоругар, сиэннэригэр, билэр дьонугар 
дириҥ кутурҕанын тиэрдэр.

Улуустааҕы киин балыыһа коллектива, 
администрацията, профсоюзнай комите-

та, ветераннар сэбиэттэрэ өр сылларга 
медсиэстэрэнэн үлэлээбит медицина 
ветерана

АНДРЕЕВА
Елена Николаевна

уһун, ыарахан ыарыыттан олохтон барбы-

тынан оҕолоругар, сиэннэригэр, чугас дьо-

нугар дириҥ кутурҕаммытын тиэрдэбит.

Күндү бииргэ төрөөбүт бырааппыт, 
убайбыт, абаҕабыт, таайбыт

КОЛЕСОВ
Михаил Михайлович

уһун, ыарахан ыарыыттан күн сириттэн 
күрэммитин бары билэр дьонугар дириҥ-

ник курутуйан туран биллэрэбит.
Бииргэ төрөөбүттэрэ уонна кинилэр 

оҕолоро

Убаастыыр, күндү убайбыт
КОЛЕСОВ

Михаил Михайлович
уһун, ыарахан ыарыыттан күн сириттэн 
барбытынан бииргэ төрөөбүттэригэр, 
кинилэр дьиэ кэргэттэригэр дириҥ кутур-

ҕаммытын тиэрдэбит, аһыыгытын тэҥҥэ 
үллэстэбит.

Поротова М.Н., Колесовтар, 
Макаровтар

Бииргэ үөрэммит үөлээннээхпитигэр 
Колесов Василий Михайловичка, кини дьиэ 
кэргэттэригэр, бииргэ төрөөбүттэригэр 
таптыыр бырааттара, убайдара

КОЛЕСОВ
Михаил Михайлович

ыарахан ыарыыттан орто дойдуттан бар-

бытынан дириҥ кутурҕаммытын тиэрдэ-

бит. Аһыыгытын тэҥҥэ үллэстэбит.
10 «а» кылаас 1971 сыллаах выпуск

Таптыыр кэргэним, аҕабыт, эһэбит, хос 
эһэбит, СР норуотун хаһаайыстыбатын 
үтүөлээх үлэһитэ, «Бочуот знага» уордьан 
кавалера, Нам улууһун Ытык киһитэ, үлэ, 
үөрэхтээһин салаатын, спорт сайдыытын 
ветерана

КУТЯРКИН
Виктор Гаврильевич

уһун, ыарахан ыарыыттан олохтон туора-

абытын бары аймахтарбытыгар, билэр 
дьонноругар, доҕотторугар дириҥник 
курутуйан туран иһитиннэрэбит.

Кэргэнэ, оҕолоро, кийиитэ, күтүөтэ

Убаастыыр эдьиийбитигэр Оконешни-

кова Татьяна Николаевнаҕа, оҕолоругар, 
сиэннэригэр тапталлаах кэргэнэ, аҕалара, 
эһэлэрэ, Аппааны бөһүөлэгин олохтооҕо, 
РСФСР үөрэҕириитин туйгуна, СР Тыа ха-

һаайыстыбатын үтүөлээх үлэһитэ, Хатыҥ-
Арыы нэһилиэгин Ытык киһитэ

КУТЯРКИН
Виктор Гаврильевич

уһун, ыарахан ыарыыттан олохтон ту-

ораабытынан дириҥ кутурҕаммытын 
тиэрдэбит.

Платоновтар, Нератовтар, 
Николаевтар, Дьяконова

СР норуотун хаһаайыстыбатын үтүөлээх 
үлэһитэ, Бочуот бэлиэтэ уордьан кавале-

ра, Нам улууһун Ытык киһитэ, үлэ, сэрии 
оҕолорун түмсүүтүн чилиэнэ, үөрэхтээһин 
салаатын, спорт сайдыытын ветерана

КУТЯРКИН
Виктор Гаврильевич

уһун, ыарахан ыарыыттан күн сириттэн 
күрэммитинэн кини кэргэнигэр, педаго-

гическай үлэ ветерана, Учууталлар учуу-

таллара, эдьиийбитигэр Оконешникова 
Татьяна Николаевнаҕа, кини оҕолоругар, 
кийиитигэр, күтүөтүгэр, сиэнигэр дириҥ 
кутурҕаммытын тиэрдэбит.

Быраат Бөтүрүөптэр дьиэ кэргэттэрэ

«Нам улууһа» МТ дьаһалтата, улуус 
Мунньаҕа, бэтэрээннэр улуустааҕы сэби-

эттэрэ РСФСР үөрэҕириитин туйгуна, СР 
Тыа хаһаайыстыбатын үтүөлээх үлэһитэ, 
Хатыҥ-Арыы нэһилиэгин Ытык киһитэ

КУТЯРКИН
Виктор Гаврильевич

уһун, ыарахан ыарыыттан олохтон туораа-

бытынан кэргэнигэр Татьяна Николаевна-

ҕа, оҕолоругар, сиэннэригэр, хос сиэнигэр 
дириҥ кутурҕаннарын тиэрдэллэр.

Күндү, убаастыыр быраатым, убайбыт
КУТЯРКИН

Виктор Гаврильевич
ыарахан ыарыыттан күн сириттэн барбы-

тынан кэргэнигэр Татьяна Николаевнаҕа, 
оҕолоругар, сиэннэригэр дириҥ кутурҕам-

мытын тиэрдэбит.
Аймахтаргыт Игнатьевтар, Томпо 

улууһуттан Сыромятниковтар, 
Протопоповтар, Бурцевтар

Убаастыыр учууталбыт, Аппааны бөһүө-

лэгин олохтооҕо, РСФСР үөрэҕириитин 
туйгуна, СР Тыа хаһаайыстыбатын үтүөлээх 
үлэһитэ, ССРС «Үлэҕэ килбиэнин иһин» 
боруонса мэтээл хаһаайына, «Бочуот 
знага» уордьан кавалера, Хатыҥ-Арыы 
нэһилиэгин Ытык киһитэ, үлэ ветерана, 
Хатыҥ-Арыы нэһилиэк бастакы баһылыга

КУТЯРКИН
Виктор Гаврильевич

сэтинньи 8 күнүгэр соһуччу, ыараханнык 
ыалдьан олохтон туораабытынан кэргэ-

нигэр Татьяна Николаевнаҕа, оҕолоругар, 
сиэннэригэр, бары чугас дьонноругар ди-

риҥ кутурҕаммытын тиэрдэбит.
Хатыҥ-Арыы орто оскуолатын 1981 

с. выпуһа

СР норуотун хаһаайыстыбатын үтүөлээх 
үлэһитэ, Бочуот  бэлиэтэ уордьан кавале-

ра, Нам улууһун Ытык киһитэ, үлэ, сэрии 
оҕолорун түмсүүтүн чилиэнэ, үөрэхтээһин 
салаатын, спорт сайдыытын ветерана

КУТЯРКИН
Виктор Гаврильевич

уһун, ыарахан ыарыыттан күн сириттэн 
күрэммитинэн кини  кэргэнигэр, педа-

гогическай үлэ ветерана, Учууталлар 
учууталлара Оконешникова Татьяна Ни-

колаевнаҕа, кини оҕолоругар, кийиитигэр, 
күтүөтүгэр, сиэнигэр дириҥ кутурҕаммы-

тын тиэрдэбит.
Петровтар, Сивцевтэр

«Хатыҥ-Арыы нэһилиэгэ» МТ дьа-

һалтата, профкома, нэһилиэк сэбиэтэ, 
ветераннарын сэбиэтэ, общественноһа, 
Аппааны бөһүөлэгин олохтооҕо, РСФСР 
үөрэҕириитин туйгуна, СР Тыа хаһаайыс-

тыбатын үтүөлээх үлэһитэ, ССРС «Үлэҕэ 
килбиэнин иһин» боруонса мэтээл хаһаа-

йына, «Бочуот знага» уордьан кавалера, 
Хатыҥ-Арыы нэһилиэгин Ытык киһитэ, 
үлэ ветерана, Хатыҥ-Арыы нэһилиэгин 
бастакы баһылыга

КУТЯРКИН
Виктор Гаврильевич

соһуччу, ыараханнык ыалдьан олохтон 
туораабытынан кэргэнигэр Татьяна Нико-

лаевнаҕа, оҕолоругар, сиэннэригэр, бары 
чугас дьонноругар дириҥ кутурҕаммытын 
тиэрдэбит.

«Бочуот Знага» уордьан кавалера, 
Норуот хаһаайыстыбатын үтүөлээх үлэһи-

тэ, Нам улууһун бочуоттаах гражданина, 
Хатыҥ-Арыы нэһилиэгин Ытык киһитэ, 
өр сылларга салайар үлэҕэ үлэлээбит, 
художественнай самодеятельность, спорт 
ветерана

КУТЯРКИН
Виктор Гаврильевич

соһуччу өлбүтүнэн кэргэнигэр Татьяна 
Николаевнаҕа, оҕолоругар, сиэннэригэр, 
хос сиэнигэр дириҥ кутурҕаммытын 
биллэрэбит.

Культура үлэһиттэрин идэлээх 
сойуустарын улуустааҕы комитета, 

Хатыҥ-Арыы, Нам музейдарын 
коллектива

«Илгэ» потребительскай общество 
үлэһиттэрин коллектива уонна улуус 
потребкооперациятын ветераннарын 
сэбиэтэ Нам райпотугар өр сылларга үтүө 
суобастаахтык үлэлээбит 

АРГУНОВА 
Антонина Никифоровна 

ыалдьан олохтон туораабытынан кини 
оҕолоругар, сиэннэригэр, аймахтарыгар, 
доҕотторугар дириҥ кутурҕаннарын 
тиэрдэллэр.

Выражаем глубокое соболезнование 
родственникам Наталье Михайловне и 
Василию Гаврильевичу Оконешниковым, 
детям, внукам по поводу кончины от про-

должительной болезни горячо любимой 
матери, бабушки, прабабушки, ветерана 
тыла и труда

КУЛЕШ
Татьяны Михайловны.

Родственники Ивановы 
из Намцев, 1 Хомустах

Уважаемой коллеге по работе Цен-

трального молочного завода Намского 
улуса Оконешниковой Наталье Михайлов-

не и Оконешникову Василию Гаврильевичу 
выражаем глубокое соболезнование 
родным и близким по поводу скоропо-

стижной кончины после тяжелой болезни 
любимой матери

КУЛЕШ
Татьяны Михайловны.

Скорбим вместе с вами.
Семья Алексеевых Андрей и Светлана

Күн сирин көрдөрбүт амарах 
аҕабыт, эйэҕэс эһэ-
бит, Саха респуб-
ликатын норуотун 
хаһаайыстыбатын 
үтүөлээх үлэһи-
тэ, «Гражданскай 
килбиэн» бэлиэ 
хаһаайына, Нам 
улууһун, 1 Хомус-
таах нэһилиэгин, 
Горнай улууһун II 
Атамай нэһилиэ-

гин Ытык киһитэ Тимофеев Семен 
Никитич сэтинньи 12 күнүгэр со-
һуччу ыарахан ыарыыттан олохтон 
туораабыта 3 сылын туолар. Би-
һиги аҕабыт II Атамай нэһилиэгэр 
колхозтаах дьиэ кэргэҥҥэ балаҕан 
ыйын 14 күнүгэр 1934 с. төрөөбүтэ. 
Тулаайах хаалан иитиэххэ сыл-
дьыбыта. Онон олох ыараханын, 
аһыытын-ньулуунун билэ улаап-
пыта. Педучилищены 1952 с. бү-
тэрэн Халыма Өлүөрэ нэһилиэгэр 
учууталынан үлэтин саҕалаабыта. 
1959-1964 сс. СГУ үөрэнэн бүтэрэн 
Нам оройуонугар ананар.

Биһиги аҕабыт Семен Никитич 
Горнай улууһуттан төрүттээх, ол 
эрээри олоҕун саамай үтүө кэмин, 
айымньылаах үлэтэ ааспыт Нам 
улууһун дойдутунан ааҕара. Ман-
на ийэбитин Анна Николаевналы-
ын холбоһоннор ыал буоланнар 
1 Хомустаах орто оскуолатыгар 
уһун сылларга учууталлаабыта, 
директордаабыта. 1980 с. ирдэбил-
лээх, ылыннарыылаах тыллаах 
коммуниһы «Нам» совхоз партко-
мун секретарынан талаллар. Онтон 
салгыы партия Намнааҕы райкомун 
партийнай хамыыһыйатын предсе-
дателинэн, «Нам» совхоз профко-
мун председателинэн үрдүк ирдэ-
биллээхтик, сатабыллаах салайаач-
чы быһыытынан, ураты болҕомтону 
бэрээдэккэ, дьиссипилиинэҕэ, үлэ 
хаачыстыбатыгар, үлэһит олорор-
үлэлиир усулуобуйатыгар уура-
ра, тупсарарга былааннаах үлэни 
ыытара.

Аҕабыт ити үтүө хаачыстыба-
тын, сөптөөх ирдэбилин, киэҥ би-
лиитин иһин бар дьонун ытыктабы-
лын ылбыта. Кини киэҥ билиилээх, 
дьон болҕомтотун тардар лектор этэ. 
Эдэриттэн сүүрүүнэн дьарыктанан, 
чөл олоҕу тус бэйэтинэн туругурда-
ра. «Дьулуур» кулууп чилиэнэ, бэл, 
60-70 саастаахтар күрэхтэһиилэри-
гэр 5 км, 10 км, 20 км республика-
ҕа бастаабыта. Спорка үтүөлэрин 
иһин Россия спорт уонна физкуль-
тура сайдыытыгар үтүөлэрин иһин 
Бочуот Знактаах. Спорду таһынан 
уус-уран самодеятельноска ыллаан, 
үҥкүүлээн бар дьонун биһирэбилин 
ылбыта. Кини кыра эрдэҕиттэн ту-
лаайах хаалан, дьиҥнээх ийэ-аҕа 
тапталын билбэккэ улааппыт буо-
лан оҕолоругар ураты сылаас, ис-
тиҥ, сымнаҕас сыһыаннааҕа. Төһө 
да куруук салайар үлэҕэ сырыттар 
биһиэхэ үс оҕоҕо туох баар күүһүн-
уоҕун, тапталын, истиҥ иэйиитин 
биэрбитэ. Сүбэтэ-амата куруутун 
сымнаҕастык, эйэҕэстик этиллэр 
буолара. Аҕа быһыытынан сатабы-
ла, мындыра, олоҕун эйгэтигэр бары 
салааларыгар үтүөнэн дьайар этэ. 

Ийэбитин, эбэбитин Анна Ни-
колаевнаны тиһэх күннэригэр 
диэри ыарахан ыарыыны кытта 
туруулаһарыгар аҕабыт бүөбэйдээн 
мэлдьи аттыгар баара. Оҕолорун, си-
эннэрин көрсө Москванан, Канада-
нан сылдьан кэллэҕинэ ураты сыр-
даан, үөрэн-көтөн кэлэрэ. Эбэтэр 
бэйэтигэр күүлэйдии кэллэхтэринэ 
кини саҕа дьоллоох киһи суоҕа. Би-
һиги аҕабыт ис-иһиттэн аһыныгас 
санаата дьиэ кэргэн эйгэтин иһигэр 
эрэ сөҥөн сылдьыбатаҕа. Олоҕун 
тухары мэлдьи кыаммат-түгэммэт 
дьоҥҥо көмөлөһөрө. Ол үтүө үгэһин 
билигин биһиги, оҕолоро, салгыы-
быт.

Семен Никитич олоҕун кэнники 
сыллара тапталлаах Хомустааҕар 
аастылар. Нэһилиэк ситиһиитэ ки-
ни үөрүүтэ, туох эмэ сатамматаҕына 
кини хомолтото буолан, бар дьонун 
ортотугар олороруттан астынара. 
Хомустааҕар тапталын биллэрэн, 

инникитин түстээн «Хомустааҕым 
барахсан» диэн Хомустааҕын дьону-
гар ырыа айан бэлэхтээбитэ:

Үрдүк мыраан анныгар
Эҥсиэлибит эҥэригэр
Дьонум-сэргэм түөлбэтэ
Бөһүөлэгим ымыыта
Ыраас таптал уйата
Ыччат дьонум биһигэ
Хомустааҕым барахсан.

Сент Экзюпери француз суруй-
ааччыта этэн турар: «Все мы родом 
из детства». Ол аата киһи хайдах 
майгылаах, үлэһит буолуута кини 
оҕо сааһыттан силис тардар диэн 
олус муударайдык эппит сылаас эй-
гэҕэ, тапталга улааппыт буоламмыт, 
амарах, дьоҥҥо-сэргэҕэ атыннык 
сымнаҕастык сыһыаннаһар буолар 
эбиккин. Биһиги аҕабыт, эһэбит Се-
мен Никитич бу орто дойдуга ки-
һиэхэ бэриллэр туох баар кэрэни, 
үлэ дьолун билэн, бар дьонун ытык-
табылын ылан тапталлаах кэргэн, 
ытыктабыллаах аҕа, элэккэй эһээ 
дэттэрэн, ытык иэһин чиэстээхтик 
төлөөн, чаҕылхайдык олорон ааста.

Аҕабыт аймах-билэ дьоннору-
гар, доҕотторугар, коллегаларыгар, 
үөрэппит оҕолоругар кини туһунан 
сырдык санаалаах киһи этэ диэн 
бэлиэ өйдөбүл хааларыгар эрэллэ-
эхпит. Биһиги оҕолор аҕабыт Семен 
Никитич барахсан үчүгэй хаачы-
стыбалара оҕолорбут, ыччаттарбыт 
үөрэнэллэригэр, үлэһит буолалла-
рыгар үчүгэй эрэ өттүнэн дьайбы-
та саарбаҕа суох. Кэрэ киһи суола 
үйэлээх, сүппэт аналлаах.  Ыарахан 
күннэрбитигэр күүс-көмө, сүбэ-ама 
буолбут дьоммутугар, «Хомустаах 
бастакы нэһилиэгэ» МТ урукку ба-
һылыгар, билигин Нам улууһун МТ 
баһылыгар Атласов А.П., ветеран-
нар сэбиэттэрин председателигэр 
Дьяконов М.Н., аймахтарбытыгар, 
чугас дьоммутугар, үөрэппит оҕо-
лоругар барҕа махталбытын тиэрдэ-
бит уонна эһиги олоххутугар мэлдьи 
күн сыдьаайдын, дьиэ кэргэҥҥити-
гэр дьолу, ситиһиини, чэгиэн доруо-
буйаны баҕарабыт. 

Оіолоро Ньургун, Татьяна, 
Никита дьиэ кэргэттэрэ

Ытыктыыр учууталбыт, аҕа та-
баарыспыт, Саха республикатын 
норуотун хаһаайыстыбатын үтүө-
лээх үлэһитэ Тимофеев Семен Ни-
китич ыарахан ыарыыттан олохтон 
туораабыта сэтинньи 12 күнүгэр 3 
сылын туолар. Бу үс сыл устата са-
наабатах, ахтыбатах күммүт суох. 
Оннук киһи биһиэхэ эйэҕэс сыһыа-
на, сүбэтэ-амата, биһиги туспутугар 
кыһамньыта умнуллубакка өйбүтү-
гэр иҥэн сылдьар.

Таптыыр Хомустааҕар тиһэх 
күннэригэр диэри олорорун туха-
ры биһигини бырааһынньыктарга, 
араас бэлиэ күннэргэ тула мун-
ньан үөрэ-көтө олороро бу баар 
курдук. Оннук түгэннэргэ биһиэхэ 
олох очурдарыгар туоруурга сыа-
наламмат элбэх сүбэтин-аматын, 
көмөтүн, ырыатын-тойугун умну-
баппыт. Кыра сааһыттан тулаайах 
улаатан олох аһыытын-ньулуутун 
билбитин, оонньооботох оҕо сааһа 
ааспытын олус курустук ахтара. 
Үөрэххэ тардыһыытын күүһүнэн 
үрдүк үөрэхтэнэн, уһун сыллаах 
үлэтэ барыта дьон олоҕун уйгута 
тупсарын туһугар анаммыта. Өр 
сылларга салалтаҕа сылдьыбыта, 
дириҥ билиилээх-көрүүлээх дьоһун 
салайааччы быһыытынан, мэлдьи 
олох хаамыытын өтө көрөр, биһиги-
ни итэҕэтэр, тула түмэр ураты  дьо-
ҕурдаах, ылыннарыылаах тылын-
өһүн ахтабыт, саныыбыт. Хас биир-
диибит үлэтин, олоҕун кэтээн көрөр, 
ситиһиилэрбититтэн үөрэр, табыл-
лыбатахпытына хараастар, биһиги 
туспутугар ис сүрэхтэн ыалдьар, 
дууһалыын долгуйар киһибит этэ.

Күндү киһибит Семен Никитич 
быдан дьылларга быраһаай, биһи-
гини элбэххэ үөрэппиккин умну-
баппыт, эн олоххун, дьоҥҥо истиҥ 
сыһыаҥҥын, эйэҕэс майгыгын хо-
лобур оҥостобут.

1 Хомустаахтан Ощепковтар, 
С.И., К.Н. Кривошапкиннар, 

П.Г., К.Н. Сергеевтэр, 
Г.М., Е.Д. Софроновтар, 

В.П. Яковлева дьиэ кэргэттэрэ

Күн сирин көрдөрбүт таптал-
лаах ийэбит, эбэбит, хос эбэбит, Ха-
тырык нэһилиэгин олохтооҕо, үлэ 
бэтэрээнэ Гоголева Евдокия Дми-
триевна алтынньы 1 күнүгэр уһун, 
ыарахан ыарыыттан Орто дойдут-
тан букатыннаахтык барбыта  40 хо-
нуга туолла. Ийэбит 1937 сыллаах-
ха Нам оройуонун Түбэ нэһилиэгэр 
Анастасия Андреевна, Дмитрий 
Иннокентьевич Гоголевтар дьиэ 
кэргэттэригэр иккис оҕонон күн си-
рин көрбүтэ. Оҕо сааһа сэрии кэми-
гэр ааспыт буолан, кыра сааһыттан 
холкуос үлэтигэр сарсыарда эрдэт-
тэн киэһэ хойукка дылы үлэлиир 
ийэтин кытта дьиэ-уот көрүүтүгэр 
түбүгүрэн, кыра саастаах быраатын 
көрөн-истэн үлэҕэ уһаарыллыбыта.

Хатырык орто оскуолатын 
бүтэрээт, дьонугар күүс-көмө буо-
лар сыалтан салгыы үөрэммэккэ, 
холкуоска өр сылларга ыанньыксы-
тынан, ньирэй көрөөччүнэн үлэлээ-
битэ. Кутуков Михаил Ивановичты-
ын билсэн ыал буолаллар уонна 5 
кыыс оҕолоноллор. Маҥнайгы кы-
ыстара сааһын да туолбакка сыл-
дьан ыалдьан өлөн хаалар. Ийэлээх 
аҕабыт 15 эрэ сыл бииргэ олорбут-
тар. Аҕабыт ыарахан ыарыыттан 
өрүттүбэккэ эрдэ олохтон туоруур. 
Ол курдук ийэбит 35 сааһыгар 4 оҕо-
лоох огдообо хаалар. 

Соҕотох хаалан оҕолорун атах-
тарыгар туруорар 
инниттэн быра-
атынаан Гоголев 
Кирилл Дмитри-
евичтыын сүөһү 
ииттэн, холкуос 
ханнык да ыара-
х а н  ү л э т и т т э н 
чаҕыйбат,  туо-
ра турбат туруу 
үлэһит буолал-
лар. Кэлин ийэ-
бит доруобуйаты-

нан ферма үлэтиттэн уурайан бо-
чуоттаах сынньалаҥҥа тахсыар 
диэри хонтуораҕа, кэлин музейга 
остуораһынан үлэлээбитэ. Ийэ-
бит өр сылларга таһаарыылаах 
үлэтинэн, дьоҥҥо-сэргэҕэ үтүө 
майгытынан олохтоох салалта 
хайҕабылын, дьон-сэргэ махталын 
ылбыта. 

И й э б и т  б а р а х с а н  4  о ҕ о н у 
соҕотоҕун көрөн-истэн, бүөбэйдээн, 
барыбытын үөрэхтээн, үлэһит киһи 
оҥортоон, сиэннэрин, хос сиэннэрин 
көрөн дьоһун олоҕу олорон, бэйэтин 
дьоллооҕунан ааҕынара. Кини биһи-
ги баар-суох дурдабыт-хаххабыт, 
сүбэ-ама биэрэр, кыһалҕалаахха 
тирэх буолар, баарынан-суоҕунан 
көмөлөһөр, өйүүр-өйөнөр киһи-
бит этэ. Айылҕаҕа сылдьарын, сир 
астыырын олус сөбүлүүрэ. Ыраас 
чэнчис туттуулааҕа, кэрэни кэрэх-
сиир уйан дууһалааҕа. Ыарахан-
нык ыалдьа да сырыттар оҕолорбор 
тугунан эмэ көмөлөспүт киһи диэн 
үтүлүк, кээнчэ тигэн хаалларбы-
та. Бүтэһик күннэригэр дылы хас 
биирдиибит туһунан ыйыталаһа 
сыппыта, сиэннэрин, хос сиэннэрин 
ситиһиилэриттэн үөрэн дьолломмут 
хараҕа бу баарга дылы…

Тапталлаах күн күбэй ийэбит, 
эйэҕэс эбэбит сырдык мөссүөнүн, 
киһи быһыытынан сэмэйин, уй-
ан ыраас дууһатын сүрэхпити-
гэр мэлдьи илдьэ сылдьыахпыт, 
холобур оҥостуохпут, үтүө аатын 
ааттата туруохпут. Күндү киһиби-
тин сүтэрбит ыарахан кэммитигэр 
күүс-көмө, сүбэ-ама буолбут чугас 
аймахтарбытыгар, Хатырыктааҕы 
участковай балыыһа коллективы-
гар, тиһэх суолугар атаарсыбыт, 
кутурҕаммытын тэҥҥэ үллэстибит 
дьоммутугар Пинигин А.М., Федо-
рова К.В., Охлопкова Р.А., Ногови-
цына А.А., Захарова М.В., «Кэскил» 
оҕо сайдар киинин коллективы-
гар, ыаллыы олорор «Эйэ» түөлбэ 
олохтоохторугар, Дьокуускайдаа-
ҕы 2 №-дээх педучилищеҕа бииргэ 
үөрэммит дьүөгэлэрбэр махтал тыл-
лары тиэрдэбит. Дьоллоох олоҕу, 
кытаанах доруобуйаны баҕарабыт! 
Күндү киһибит,  быдан дьылларга 
быраһаай!
Кыргыттара, күтүөттэрэ, быраата, 

сиэннэрэ, хос сиэннэрэ

КЭРИЭСТЭБИЛ 13 ноября с 10 ч. 30 
мин. в доме Олонхо 

с. Намцы проводится 
улусное мероприятие 

республиканской 
акции «Белая трость» к 
Международному дню 

слепых.
В программе:
— «Круглый стол» по во-

просам государственной под-
держки по улучшению жи-
лищных условий инвалидов, 
заполнение и реализация 
индивидуальной программы 
людей с инвалидностью по 
зрению, пенсия в 2016 году;

— чествование активи-
стов общества слепых за 
2015 год;

— концертная, познава-
тельная и игровая программы 
по реабилитации незрячих.

Приглашаем членов Все-
российского общества сле-

пых, партнеров и кому не-
безразлична жизнь незрячих 
людей принять активное уча-
стие в мероприятии акции.

® Продаю лед.
Тел. 89244640387

Считать недействитель-

ным утерянный паспорт 
на имя Максимова Данила 
Александровича

® Норд Финанс
Краткосрочные займы, 

основанные на доверии до 
20000 рублей от 0,8% в день! 
Нужен только паспорт! Заяв-
ки принимаются по телефо-
ну 89142723633 и по адресу: 
с. Намцы, ул. Ленина, 12/2, 
ТЦ «Электра-продукты», 
2-й этаж.

ОГРН 115144700738
ИНН 1435291452

МФО 651503698006495

